
«Қазақстан Республикасының кейбір заңнамалық актілеріне денсаулық сақтау мәселелері бойынша өзгерістер мен толықтырулар енгізу туралы» Қазақстан Республикасы Заңының жобасына 
САЛЫСТЫРМА КЕСТЕ
	№
	Құрылымдық бөлігі
	Қолданыстағы редакция
	Ұсынылып отырған редакция
	Негіздеме

	1. Қазақстан Республикасының Қылмыстық кодексі

	1
	317 баптың екінші абзацының 1 бөлігі,  екінші абзацының 2 бөлігі, екінші абзацының 3 бөлігі
	317-бап. Медицина немесе фармацевтика жұмыскерiнiң кәсiптік мiндеттерiн тиiсiнше орындамауы

1. Медицина немесе фармацевтика қызметкерінің кәсіптік міндеттерін оларға ұқыпсыз қарауы немесе адал қарамауы салдарынан орындамауы, тиісінше орындамауы, егер бұл іс-әрекеттер абайсызда адам денсаулығына ауырлығы орташа зиян келтіруге әкеп соқса, –
екі жүз айлық есептік көрсеткішке дейінгі мөлшерде айыппұл салуға немесе сол мөлшерде түзеу жұмыстарына немесе жүз сексен сағатқа дейінгі мерзімге қоғамдық жұмыстарға тартуға немесе елу тәулікке дейінгі мерзімге қамаққа алуға жазаланады.
 
2. Осы баптың бiрiншi бөлiгiнде көзделген, абайсызда денсаулыққа ауыр зиян келтіруге әкеп соққан іс-әрекеттер – белгiлi бiр лауазымдарды атқару немесе белгiлi бiр қызметпен айналысу құқығынан бір жылға дейiнгi мерзiмге айыра отырып немесе онсыз, үш мың айлық есептiк көрсеткiшке дейiнгi мөлшерде айыппұл салуға не сол мөлшерде түзеу жұмыстарына не үш жылға дейiнгi мерзiмге бас бостандығын шектеуге не сол мерзімге бас бостандығынан айыруға жазаланады.

3. Осы баптың бiрiншi бөлiгінде көзделген, абайсызда адам өлiмiне әкеп соққан іс-әрекеттер – белгiлi бiр лауазымдарды атқару немесе белгiлi бiр қызметпен айналысу құқығынан үш жылға дейiнгi мерзiмге айыра отырып, бес жылға дейiнгi мерзiмге бас бостандығынан айыруға жазаланады.

4.  Осы баптың бірiншi бөлiгiнде көзделген, абайсызда екi немесе одан да көп адамның өлiмiне әкеп соққан іс-әрекеттер – белгiлi бiр лауазымдарды атқару немесе белгiлi бiр қызметпен айналысу құқығынан үш жылға дейiнгi мерзiмге айыра отырып, үш жылдан жеті жылға дейiнгi мерзiмге бас бостандығынан айыруға жазаланады.


5. Медицина жұмыскерiнiң, сол сияқты халыққа тұрмыстық немесе өзге де қызмет көрсету ұйымы жұмыскерiнiң кәсiптік мiндеттерiне ұқыпсыз қарауы немесе адал қарамауы салдарынан оларды тиiсiнше орындамауы, егер бұл іс-әрекет басқа адамға АИТВ жұқтыруға әкеп соқса, – белгiлi бiр лауазымдарды атқару немесе белгiлi бiр қызметпен айналысу құқығынан үш жылға дейiнгi мерзiмге айыра отырып, бес жылға дейiнгi мерзiмге бас бостандығынан айыруға жазаланады.
	317-бап. Медицина немесе фармацевтика жұмыскерінің кәсіптік міндеттерін тиісінше орындамауы

1. Медицина немесе фармацевтика жұмыскерінің кәсіптік міндеттерін оларға ұқыпсыз қарауы немесе адал қарамауы салдарынан орындамауы, тиісінше орындамауы, егер бұл іс-әрекеттер абайсызда адамның денсаулығына ауырлығы орташа зиян келтіруге әкеп соқса -
бір жүз айлық есептік көрсеткішке дейінгі мөлшерде айыппұл салуға не сол мөлшерде түзеу жұмыстарына не бір жүз сағатқа дейінгі мерзімге қоғамдық жұмыстарға тартуға не отыз тәулікке дейінгі мерзімге қамаққа алуға жазаланады.





2.  Осы баптың бірінші бөлігінде көзделген, абайсызда денсаулыққа ауыр зиян келтіруге әкеп соққан іс-әрекеттер -
бір жылға дейінгі мерзімге белгілі бір лауазымдарды атқару немесе белгілі бір қызметпен айналысу құқығынан айыра отырып немесе онсыз, екі мың айлық есептік көрсеткішке дейінгі мөлшерде айыппұл салуға не сол мөлшерде түзеу жұмыстарына не екі жылға дейінгі мерзімге бас бостандығын шектеуге не сол мерзімге бас бостандығынан айыруға жазаланады.


3. Осы баптың бірінші бөлігінде көзделген, абайсызда адам өліміне әкеп соққан іс-әрекеттер белгілі бір лауазымдарды атқару немесе белгілі бір қызметпен айналысу құқығынан үш жылға дейінгі мерзімге айыра отырып, төрт жылға дейінгі мерзімге бас бостандығын шектеуге не сол мерзімге бас бостандығынан айыруға жазаланады.

4. Осы баптың бірінші бөлігінде көзделген, абайсызда екі немесе одан да көп адамның өліміне әкеп соққан іс-әрекеттер -
үш жылға дейінгі мерзімге белгілі бір лауазымдарды атқару немесе белгілі бір қызметпен айналысу құқығынан айыра отырып, алты жылға дейінгі мерзімге бас бостандығын шектеуге не сол мерзімге бас бостандығынан айыруға жазаланады.

5. Медицина жұмыскерінің, сол сияқты тұрмыстық немесе халыққа өзге де қызмет көрсету ұйымдары жұмыскерлерінің оларға ұқыпсыз қарауы немесе адал қарамауы салдарынан кәсіптік міндеттерін тиісінше орындамауы, егер бұл іс-әрекет басқа адамға АИТВ жұқтыруға әкеп соқса -
белгілі бір лауазымдарды атқару немесе белгілі бір қызметпен айналысу құқығынан үш жылға дейінгі мерзімге айыра отырып, бес жылға дейінгі мерзімге бас бостандығын шектеуге не сол мерзімге бас бостандығынан айыруға жазаланады.
	Осы нормада қарастырылған қылмыстық жауапкершілікке байланысты дәрігерлер жоғары жауапкершіліктен және кейінгі қылмыстық қудалаудан аулақ болуға тырысады. Сонымен қатар, қылмыстық жауапкершіліктің жоғары қаупі жоғары білікті бірінші дәрежелі мамандардың кәсіби мамандықтан кетуіне әкеліп соғады, оларды дайындау ондаған жылдарға созылады. Нәтижесінде бұл медициналық қызметтердің сапасына әсер етеді.  Осыған байланысты, жоғарыда айтылғандарды ескере отырып, жазаны жеңілдету арқылы осы норманы ізгілендіру ұсынылады.


	2. «Халық денсаулығы және денсаулық сақтау жүйесі туралы» Қазақстан Республикасының Кодексі

	2
	7-баптың 
41)
тармақшасы 

	7-бап. Уәкілетті органның құзыреті
Уәкілетті орган:
...

41) денсаулық сақтау қызметкерлерінің үздіксіз кәсіптік даму нәтижелерін растау қағидаларын әзірлейді және бекітеді;

	7-бап. Уәкілетті органның құзыреті
Уәкілетті орган: 
...

41) денсаулық сақтау қызметкерлерінің үздіксіз кәсіптік даму нәтижелерін растау қағидаларын,  біліктілік деңгейлерін беру және растау тәртібін әзірлейді және бекітеді;
	Бұл норма денсаулыққа зиян келтірілген пациенттердің, сондай-ақ заңды қорғауға ие медицина қызметкерлерінің қайғы-қасіретін жеңілдету қажеттігіне байланысты, медицина қызметкері қылмыстық жауапкершілікке тартылмайды.
Қазақстан Республикасы Денсаулық сақтау министрлігі Қазақстан Республикасы Қаржы нарығын реттеу және дамыту агенттігімен бірлесіп, сақтандыру үлгі шартын әзірлейді және бекітеді, өйткені Қазақстан Республикасы Президентінің 2019 жылғы 11 қарашадағы № 203 Жарлығымен бекітілген Агенттік ережесінің 15 тармағы 1) тармақшасына сәйкес Агенттік Заңға және Қазақстан Республикасының өзге де заңдарына сәйкес өз құзыреті шегінде сақтандыру (қайта сақтандыру) ұйымын мемлекеттік реттеуді, бақылауды және қадағалауды жүзеге асырады; сақтандыру (қайта сақтандыру) ұйымдарын құруға рұқсат беру (беруден бас тарту) не оны қайтарып алу туралы шешім қабылдайды; сақтандыру (қайта сақтандыру) қызметін және сақтандыру брокерінің қызметін, сақтандыру нарығында актуарлық қызметті жүзеге асыру құқығына лицензияның қолданылуын тоқтата тұру, қайта бастау не одан айыру туралы шешім қабылдайды.

	3
	7-баптың жаңа
104-1)
тармақшасы 

	7-бап. Уәкілетті органның құзыреті
Уәкілетті орган:

...


104-1) жоқ;
	7-бап. Уәкілетті органның құзыреті
Уәкілетті орган: 

...


104-1) қаржы нарығы мен қаржы ұйымдарын реттеу, бақылау және қадағалау жөніндегі уәкілетті органмен келісу бойынша медицина қызметкерлерінің кәсіптік жауапкершілігін сақтандырудың үлгі шартын әзірлейді және бекітеді;
	

	4
	13 бап, 20) тармақша
	13-бап. Облыстардың, республикалық маңызы бар қалалардың және астананың денсаулық сақтауды мемлекеттік басқарудың жергілікті органдарының құзыреті

Облыстардың, республикалық маңызы бар қалалардың және астананың денсаулық сақтауды мемлекеттік басқарудың жергілікті органдарының өзінің құзыреті шегінде:
…

20) уәкілетті органмен келісім бойынша мемлекеттік денсаулық сақтау ұйымдарының басшыларын кадрмен қамтамасыз етуді ұйымдастырады;

	13-бап. Облыстардың, республикалық маңызы бар қалалардың және астананың денсаулық сақтауды мемлекеттік басқарудың жергілікті органдарының құзыреті


Облыстардың, республикалық маңызы бар қалалардың және астананың денсаулық сақтауды мемлекеттік басқарудың жергілікті органдарының өзінің құзыреті шегінде:
…


20) мемлекеттік денсаулық сақтау ұйымдарының басшыларын тағайындауды ұйымдастырады;
	Облыстық мемлекеттік денсаулық сақтау ұйымдарының басшыларын тағайындауға байланысты кадрлық мәселелерді шешу механизмін жетілдіру мақсатында оларды уәкілетті органмен келісуді алып тастау ұсынылады. Облыстық мемлекеттік денсаулық сақтау ұйымдарын кадрлармен қамтамасыз ету облыстардың, республикалық маңызы бар қалалардың және астананың жергілікті атқарушы органдарының құзыретіне жатады.

	5
	63-баптың 5 тармағы
	63 бап. Денсаулық сақтау субъектілері
5. Жеке тұлғалардың Денсаулық сақтау саласындағы маман сертификаты, тиісті мамандық бойынша кемінде бес жыл жұмыс өтілі және медициналық қызметке лицензиясы болған кезде жекеше медициналық практикамен айналысуға құқығы бар.
	63 бап. Денсаулық сақтау субъектілері
5. Жеке тұлғалардың денсаулық сақтау саласындағы маман сертификаты, тиісті мамандық бойынша кемінде бес жыл жұмыс өтілі және медициналық қызметке лицензиясы, сондай-ақ медицина қызметкерлерінің кәсіптік жауапкершілігін сақтандыру шарты болған кезде жекеше медициналық практикамен айналысуға құқығы бар.
	Бұл норма медициналық қызметті жүзеге асыру үшін медицина қызметкерлерінің кәсіптік жауапкершілігін сақтандыру шартының болуы қажеттігіне байланысты негізделген. 



	6
	77 баптың 1-тармағының 
 3) тармақшасы
	77-бап. Қазақстан Республикасы азаматтарының құқықтары
1. Қазақстан Республикасы азаматтары құқылы:
…

3)  дәрігер мен медициналық ұйымды еркін таңдауға;
	77-бап. Қазақстан Республикасы азаматтарының құқықтары
1. Қазақстан Республикасы азаматтары құқылы:

…

3) медицина қызметкері мен денсаулық сақтау субъектісін еркін таңдауға;
	Медицина қызметкерлері мен денсаулық сақтау субъектілерінің кәсіптік жауапкершілігін сақтандыруды енгізуге байланысты нақтылау



	7
	77 баптың 1-тармағының 
 3) тармақшасы
	77-бап. Қазақстан Республикасы азаматтарының құқықтары
1. Қазақстан Республикасы азаматтары құқылы:
…

12) Қазақстан Республикасының заңнамасына сәйкес өздеріне медициналық көмек көрсету кезінде денсаулығына келтірілген зиянды өтетуге;
	77-бап. Қазақстан Республикасы азаматтарының құқықтары
1. Қазақстан Республикасы азаматтары құқылы:

…

12) медициналық көмек көрсеткен кезде денсаулығы мен өміріне келтірілген зиянды Қазақстан Республикасының заңнамасына сәйкес, оның ішінде сақтандыру төлемі арқылы өтеуге;

	Медицина қызметкерлері мен денсаулық сақтау субъектілерінің кәсіптік жауапкершілігін сақтандыруды енгізуге байланысты нақтылау

	77 баптың 1-тармағының 
 23) тармақшасы
	77-бап. Қазақстан Республикасы азаматтарының құқықтары
1. Қазақстан Республикасы азаматтары құқылы:
…
23) Қазақстан Республикасының заңдарына сәйкес өзге де құқықтары бар.
	77-бап. Қазақстан Республикасы азаматтарының құқықтары
1. Қазақстан Республикасы азаматтары құқылы:

…
23) Қазақстан Республикасының заңнамасына сәйкес өзге де құқықтары бар.
	Медицина қызметкерлері мен денсаулық сақтау субъектілерінің кәсіптік жауапкершілігін сақтандыруды енгізуге байланысты нақтылау

	 Жаңа 115- баптың 2 тармағының 11) тармақшасы
	115-бап. Медициналық көмекті ұйымдастыру 
…
2. Медициналық көмек көрсететін медицина қызметкерлері мыналарды қамтамасыз етуге міндетті:
… 
11) жоқ
	115-бап. Медициналық көмекті ұйымдастыру 
…

2. Медициналық көмек көрсететін медицина қызметкерлері мыналарды қамтамасыз етуге міндетті:
…
11) медицина қызметкерлерінің кәсіптік жауапкершілігін сақтандыруды қамтамасыз етуге міндетті;

	Кәсiптiк жауапкершiлiктi сақтандыруды реттейтiн нормаларды iске асыру кезiнде денсаулық сақтау субъектiлерiнiң емделушiнiң өмiрi мен денсаулығына зиян келтiргенi үшiн медицина қызметкерлерінің кәсiптiк жауапкершiлiгiн сақтандыру шартын жасау мiндетiн айқындау қажет.

	270 баптың 1 тармағының 10) тармақшасы 
	 270-бап. Медицина және фармацевтика қызметкерлерінің мәртебесі және олардың құқықтары
1. Медицина және фармацевтика қызметкерлерінің Қазақстан Республикасының еңбек заңнамасында және өзге де нормативтік құқықтық актілерде көзделген негізгі кепілдіктерге, оның ішінде:
…

10) жол жүруге байланысты көлік шығыстарының орнын толтыртуға құқығы бар.


	 270-бап. Медицина және фармацевтика қызметкерлерінің мәртебесі және олардың құқықтары
1. Медицина және фармацевтика қызметкерлерінің Қазақстан Республикасының еңбек заңнамасында және өзге де нормативтік құқықтық актілерде көзделген негізгі кепілдіктерге, оның ішінде:

…

10) кәсіби қызметті жүзеге асыру үшін жол жүруге байланысты көлік шығыстарының орнын толтыртуға құқығы бар;

	Аталған тармақтың 6) тармақшасында көрсетілгендер сақтандыру ұйымдарының сақтандыру шартын орындауына кедергі жасайды. Нәтижесінде елде пациенттерге келтірілген зиян үшін сақтандыру төлемдері жүргізілген прецеденттер жоқ. Ал сақтандырудың басқа түрлері бойынша үшінші тұлғалардың өмірі мен денсаулығына келтірілген зиян үшін сақтандыру төлемдері сақтанушының кінәсіне қарамастан өтелуге жатады.
Сонымен қатар, медициналық және фармацевтика қызметкерлерін қызметтік міндеттерін орындау кезінде құрметтемеушілік көрсеткені үшін әкімшілік жауапкершілікті енгізуге байланысты нормалар қосылды, сондай-ақ медицина және фармацевтика қызметкерлерінің мәртебесін арттыруға бағытталған.

	270 баптың 2 тармағы  
	 270-бап. Медицина және фармацевтика қызметкерлерінің мәртебесі және олардың құқықтары
….

2. Медициналық қызметпен айналысу құқығына Денсаулық сақтау саласындағы маманның сертификатымен расталған техникалық және кәсіптік, орта білімнен кейінгі білімі, жоғары, жоғары оқу орнынан кейінгі медициналық білімі бар қызметкерлер ие болады.
	 270-бап. Медицина және фармацевтика қызметкерлерінің мәртебесі және олардың құқықтары
….

2. Алынып тасталсын
	«Құқықтық актілер туралы» ҚРЗ 24-бабының 3-тармағына сәйкес нормативтік құқықтық актінің мәтіні әдеби тіл нормалары, заң терминологиясы және заң техникасы сақтала отырып жазылады, оның ережелері барынша қысқа болуы, нақты және әртүрлі түсіндіруге жатпайтын мағынаны қамтуы тиіс. 
Кодекстің 1 – бабының 184) тармақшасында  «медициналық қызмет-техникалық және кәсіптік, орта білімнен кейінгі, жоғары және (немесе) жоғары оқу орнынан кейінгі медициналық білім алған жеке тұлғалардың, сондай-ақ заңды тұлғалардың Қазақстан Республикасы халқының денсаулығын сақтауға бағытталған кәсіптік қызметі» деген анықтама көзделген. 

Сонымен қатар, 1) Кодекстің 27-бабының 4-тармағы 1) тармақшасына сәйкес тәлімгердің және білімі туралы құжаттары бар шетелдік мамандардың қадағалауымен клиникалық практикаға (пациенттермен жұмыс істеуге) жіберілетін резидент дәрігерлерді қоспағанда, денсаулық сақтау саласындағы тиісті маман сертификаты болмаса, клиникалық практикамен айналысуға тыйым салынады. 
Осыған байланысты заңнама нормаларының әртүрлі түсіндірілуін болдырмау үшін Кодекстің 270-бабының 2-тармағын алып тастау ұсынылады.

	270-1 бап
	Жоқ

	270-1-бап. Медицина қызметкерлерінің жауапкершілігін сақтандыру
1. Денсаулық сақтау субъектілері осы Кодекстің 64-бабының 1)-5), 8) тармақшаларында көзделген медициналық қызметтің түрлерін медицина қызметкерлері жүзеге асырғанға дейін медицина қызметкерлерінің кәсіптік жауапкершілігін сақтандыру шартын жасасуға міндетті.
2. Денсаулық сақтау субъектісі қызметін медицина қызметкерлерінің кәсіптік жауапкершілігін сақтандыру шартын жасаспай жүзеге асыруға құқылы емес.
3. Денсаулық сақтау субъектілерінің және (немесе) медицина қызметкерінің медициналық қызметті жүзеге асыруға байланысты өзінің азаматтық-құқықтық жауапкершілігін ерікті сақтандыру шартын жасасуы оларды медицина қызметкерінің кәсіптік жауапкершілігін сақтандыру шартын жасасу міндетінен босатпайды.
4. Медицина қызметкерлерінің кәсіптік жауапкершілігін сақтандыру объектісі медицина қызметкерінің кәсіптік жауапкершілігі және оның медициналық қызметті жүзеге асыру нәтижесінде үшінші тұлғаларға келтірілген зиянды өтеу жөніндегі міндетке байланысты мүліктік мүдделері болып табылады. 
5. Медициналық қызметті жүзеге асыру нәтижесінде пациенттің денсаулығы мен өміріне келтірілген зиян үшін медицина қызметкерлерінің азаматтық-құқықтық жауапкершілігінің басталу фактісі медицина қызметкерлерінің кәсіптік жауапкершілігін сақтандыру шарты бойынша сақтандыру жағдайы деп танылады.
6. Егер медициналық көмек көрсету кезінде пациенттің денсаулығы мен өміріне келтірілген зиянды сақтанушы және сақтандырушы медицина қызметкерінің кәсіби қызметінің салдары ретінде таныса, сақтандыру жағдайы басталған болып есептеледі. 
Медицина қызметкерлерінің кәсіптік жауапкершілігін сақтандырудың тәртібі мен өзге де шарттары медицина жұмыскерлерінің кәсіптік жауапкершілігін сақтандырудың үлгілік шарты негізінде тараптардың келісімімен айқындалады.

	Пациенттер үшін мемлекет кепілдік берген құқықтарды іске асыру, зиянды өтеу және денсаулық сақтау субъектілері мен медицина қызметкерлерін қаржылық, сондай-ақ құқықтық қорғау мақсатында медицина қызметкерлерінің кәсіптік жауапкершілігін жүктелген сақтандыру жүйесін енгізу ұсынылады.
Бұл тәсіл медициналық көмектің сапасын, сондай-ақ медицина қызметкерлерінің мәртебесін арттыруға мүмкіндік береді және тұтастай алғанда Қазақстан Республикасының Денсаулық сақтау саласының халықаралық аренадағы рейтингіне ықпал етеді. Нәтижесінде медициналық қызметкер тарапынан пациенттің өміріне немесе денсаулығына зиян келтіру тәуекелі медициналық қызметкердің жауапкершілігіне кепілдік беретін және пациенттердің, медициналық қызметкерлердің, сондай – ақ бүкіл азаматтық қоғамның мүдделеріне сәйкес келетін кәсіптік жауапкершілікті сақтандыру (медициналық қызмет көрсетушілер-медициналық ұйымдар) есебінен өтелетін болады.

	270-2 бап
	Жоқ
	270-2-бап. Медицина қызметкерлерінің кәсіптік жауапкершілігін сақтандырудың сақтандыру сыйлықақыларының (жарналарының) ең аз мөлшері
1. Медицина қызметкерлерінің кәсіптік жауапкершілігін сақтандырудың сақтандыру сыйлықақыларының (жарналарының) ең аз мөлшері:

	№
	Бейіні
	Сақтандыру мөлшерлемесі
(ықтималдық)
	Сақтандыру сыйлықақысының (жарнасының) ең аз мөлшері (айлық есептік көрсеткіш)

	1
	Хирургия 
	
	

	
	1. -тәуекел тобы
	2,42 %
	24,2

	
	1. -тәуекел тобы
	2,07 %
	20,7

	
	1. -тәуекел тобы
	1,38 %
	13,8

	
	1. -тәуекел тобы
	0,69 %
	6,9

	2
	Педиатрия
	
	

	
	     1-тәуекел тобы
	1,25 %
	12,5

	
	     2-тәуекел тобы
	0,83 %
	8,3

	3
	Терапия
	
	

	
	    1-тәуекел тобы
	1,16 %
	11,6

	
	    2-тәуекел тобы
	0,77 %
	7,7

	
	    3-тәуекел тобы
	0,38 %
	3,8

	
	    4-тәуекел тобы
	0,19 %
	1,9

	4
	Стоматология
	
	

	
	    1-тәуекел тобы
	0,86 %
	8,6

	5
	Акушерлік және гинекология
	
	

	
	    1-тәуекел тобы
	2,01 %
	20,1

	6
	Орташа медициналық персонал
	
	

	
	    1-тәуекел тобы
	0,14 %
	1,4



2. Сақтандыру сомасының мөлшері оның медицина қызметкерлерінің кәсіптік жауапкершілігін сақтандыру шартының талаптарымен айқындалады.
3. Кәсіптік жауапкершілікті сақтандыру жарнасы денсаулық сақтау субъектісі мен медицина қызметкерлерінің арасында тең үлесте жүзеге асырылады.

	272 баптын жаңа 3-1 тармағы
	272-бап. Әлеуметтік кепілдіктер. Медицина және фармацевтика қызметкерлерін әлеуметтік қорғау

…

3-1. Жоқ

	272-бап. Әлеуметтік кепілдіктер. Медицина және фармацевтика қызметкерлерін әлеуметтік қорғау

....

3-1. Уәкiлеттi орган «Өз кәсібінің үздiгі» республикалық конкурсының жеңiмпаздарына республикалық бюджет туралы заңда белгiленген және тиісті қаржы жылының 1 қаңтарында қолданыста болған айлық есептiк көрсеткiштiң 500 еселенген мөлшерiнде бiржолғы ынталандыру төлемiн әр номинантқа қамтамасыз етедi. 
Уәкілетті орган «Өз кәсібінің үздiгі» атағын беру қағидаларын әзірлейді және бекітеді. 
	Саланың тартымдылығын арттыру, кадрлармен қамтамасыз етуді жақсарту, денсаулық сақтау саласының мамандарын материалдық ынталандыру мақсатында қоғамдағы денсаулық сақтау қызметкерлерінің мәртебесін көтеру және білікті медициналық кадрлардың тапшылығы мәселесін шешу бойынша шаралар қабылдау қажет.

	272 баптын жаңа 3-2 тармағы
	272-бап. Әлеуметтік кепілдіктер. Медицина және фармацевтика қызметкерлерін әлеуметтік қорғау

…

3-2. Жоқ

	272-бап. Әлеуметтік кепілдіктер. Медицина және фармацевтика қызметкерлерін әлеуметтік қорғау

....

3-2. Медицина жұмыскерінің Қазақстан Республикасына сіңірген аса үздік жетістіктері және айрықша еңбегі үшін оған тиісті қаржы жылына арналған республикалық бюджет туралы заңда белгіленген айлық есептік көрсеткіштің 1000 еселенген мөлшерінде біржолғы төлем беріле отырып, «Қазақстанның еңбек сіңірген дәрігері» құрметті атағы беріледі.
	Саланың тартымдылығын арттыру, кадрлармен қамтамасыз етуді жақсарту, денсаулық сақтау саласының мамандарын материалдық ынталандыру мақсатында қоғамдағы денсаулық сақтау қызметкерлерінің мәртебесін көтеру және білікті медициналық кадрлардың тапшылығы мәселесін шешу бойынша шаралар қабылдау қажет.

	276 бап
	276 бап. Осы Кодексті қолданысқа енгізу тәртібі
…
4-1 жоқ
	276 бап. Осы Кодексті қолданысқа енгізу тәртібі
…

4-1. Тоқтата тұру кезеңінде осы тармақ мынадай редакцияда қолданылады деп белгілей отырып, осы Кодекстің 270-2-бабы 3-тармағының қолданысы 2025 жылғы 1 қаңтарға дейін тоқтатыла тұрсын: 
«3. Медицина қызметкерлерінің кәсіптік жауапкершілігін сақтандыру денсаулық сақтау субъектісінің есебінен жүзеге асырылады.».
	270-2-баптың 3 және 4-тармақтарын қолданысқа енгізу мерзімдерін нақтылау мақсатында

	3. Қазақстан Республикасының «Қазақстан Республикасының мемлекеттік наградалары туралы» Заңы

	24 бап
	24-бап. Қазақстан Республикасында мынадай құрметті атақтар белгіленеді:

«Қазақстанның еңбек сіңірген қайраткері» (Заслуженный деятель Казахстана);

«Қазақстанның еңбек сіңірген ұстазы»;



«Қазақстанның ғарышкер-ұшқышы» (Летчик-космонавт Казахстана).
«Қазақстанның ғарышкер-ұшқышы» құрметті атағына ие болған адамдардың Қазақстан Республикасының заңнамасында белгіленген мөлшерде арнаулы мемлекеттік жәрдемақы алуға құқығы бар.

«Қазақстанның еңбек сіңірген ұстазы» құрметті атағына ие болған педагогтер «Педагог мәртебесі туралы» Қазақстан Республикасының Заңында белгіленген мөлшерде біржолғы төлем алады.

	24-бап. Қазақстан Республикасында мынадай құрметті атақтар белгіленеді:

«Қазақстанның еңбек сіңірген қайраткері» (Заслуженный деятель Казахстана); 

«Қазақстанның еңбек сіңірген ұстазы»;

«Қазақстанның еңбек сіңірген дәрігері»;

«Қазақстанның ғарышкер-ұшқышы» (Летчик-космонавт Казахстана). 
«Қазақстанның ғарышкер-ұшқышы» құрметті атағына ие болған адамдардың Қазақстан Республикасының заңнамасында белгіленген мөлшерде арнаулы мемлекеттік жәрдемақы алуға құқығы бар.
«Қазақстанның еңбек сіңірген ұстазы» құрметті атағына ие болған педагогтер «Педагог мәртебесі туралы» Қазақстан Республикасының Заңында белгіленген мөлшерде біржолғы төлем алады.

«Қазақстанның еңбек сіңірген дәрігері» құрметті атағына ие болған медицина жұмыскерлері «Халық денсаулығы және денсаулық сақтау жүйесі туралы» Қазақстан Республикасының Кодексінде белгіленген мөлшерде біржолғы төлем алады.


	Медицина қызметкерлерін, табысты және ұзақ жұмыс жасауға ынталандыру мақсатында, таңдаған мамандығына адалдығы мен берілгендігі, медицина қызметкерлерінің беделі мен мәртебесін арттыру мақсатында жыл сайын «Қазақстанның еңбек сіңірген дәрігері» атағын беруді біржолғы ынталандыру төлемін қамтамасыз ету ұсынылады.

	25 бап
	25-бап. Қазақстан Республикасының құрметті атақтары беріледі:

- «Қазақстанның еңбек сіңірген қайраткері» - республикаға сіңірген зор еңбегі үшін көрнекті мемлекет және қоғам қайраткерлеріне, ғылым, мәдениет, өнер, өндіріс және әлеуметтік саланың өкілдеріне;
- «Қазақстанның еңбек сіңірген ұстазы» – Қазақстан Республикасына аса үздік жетістіктері және сіңірген айрықша еңбегі үшін педагогтерге; 
- жоқ



- «Қазақстанның ғарышкер-ұшқышы» - белгіленген ғарыштық ұшу бағдарламасын ойдағыдай жүзеге асырған, алдарына қойылған ғылыми-техникалық, зерттеушілік және практикалық міндеттерді мінсіз орындаған азаматтарға беріледі.

	25-бап. Қазақстан Республикасының құрметті атақтары беріледі:

«Қазақстанның еңбек сіңірген қайраткері» − республикаға сіңірген зор еңбегі үшін көрнекті мемлекет және қоғам қайраткерлеріне, ғылым, мәдениет, өнер, өндіріс және әлеуметтік сала өкілдеріне;


«Қазақстанның еңбек сіңірген ұстазы» − аса үздік жетістіктері және Қазақстан Республикасына сіңірген айрықша еңбегі үшін педагогтерге;

«Қазақстанның еңбек сіңірген дәрігері» − Қазақстан Республикасының денсаулық сақтау саласындағы аса үздік жетістіктері және айрықша еңбегі үшін медицина жұмыскерлеріне;

«Қазақстанның ғарышкер-ұшқышы» − белгіленген ғарыштық ұшу бағдарламасын ойдағыдай жүзеге асырған, алдарына қойылған ғылыми-техникалық, зерттеушілік және практикалық міндеттерді мінсіз орындаған азаматтарға беріледі.
	«Қазақстандық еңбек сіңірген дәрігері» құрметті атағының енгізілуіне байланысты нақтылау.


	Жобаның 2-бап

	2-бап
	жоқ
	2-бап.
Осы Заң алғашқы ресми жарияланған күнінен кейін күнтізбелік алпыс күн өткен соң қолданысқа енгізіледі.
	«Құқықтық актілер туралы» Заңның 42-бабының 4-1-тармағын орындау үшін, мемлекеттік органдар мен ұйымдарды қоспағанда, реттеу субъектілерінің жаңа міндеттері белгіленетін заңдарды немесе олардың жекелеген нормаларын қолданысқа енгізу мерзімдері міндеттерді орындауға дайындалу үшін қажетті мерзімдер негізге алына отырып айқындалады және олар алғашқы ресми жарияланған күнінен кейін күнтізбелік алпыс күннен кем болмауға тиіс.




Қазақстан Республикасының
Денсаулық сақтау министрі											                           А. Ғиният

